
Ku soo dhawow isbitaal goboleedka cilmi nafsiga sharciyan ee Sundsvall
QAYBTA
_____________________
Xaqiiq ku saabsan isbitaal goboleedka cilmi nafsiga sharciyan ee Sundsvall
Isbitaal goboleedka cilmi nafsiga sharciyan ee Sundsvall waa isbitaal cilmi nafsi kaas oo 
muhiimadiisu tahay daryeelka bukaan socodka lagu soo wareejiyay daryeelka cilmi nafsiga ee sharciyan laakiin xitaa bukaan socodka laqu qiimeeyay inay leeyihiin baahi daryeel oo cilmi nafsi ah. 
Göran Fransson waa madaxa maamulka, Mats Persson waa dhakhtar sare oo madax ah. 
Qaybaha daryeelka 
Isbitaalkani wuxuu leeyahay isu geyn 101 goobood oo daryeel - una qaybsan sideed qaybood oo daryeel: 
RPK Syd qaybaheedu waxay ku yaalaan Nacksta. 
Qaybta 92, Qaybta 93, Qaybta 94, Qaybta 95 iyo Qaybta 96 
RPK Nord qaybaheedu waxay ku yaalaan dhismayaal ku yaala isbitaalka Sundsvall.
Qaybta 97, Qaybta 98 iyo Qaybta 99 
Madaxa Waaxda
Madaxa waaxda ee qaybtan magacoodu waa………………………………………….
Qofkan waxaad la xiriiri kartaa markay jiraan su'aalo khuseeya qaybtan. 
Dadka lala xiriirayo 
Dadka aad la xiriirayso magacoodu waa………………………………………….
Waa Idinka, kuwa si wada-jir ah dhakhtarkiina daryeelka ula qorshayn doona daryeelkan. Markay jiraan su'aalo waxaad ugu horeyn la xiriiri kartaa iyaga. 
Daryeel
Dhinaca RPK Sundsval waxaa lagu qabtaa uguna muhiimsan daryeel cilmi nafsi oo sharciyan ah, ilaa xad cayimana xitaa daryeelka khasabka ee cilmi nafsiga. Labadan qaab ee daryeel waxay qabtaan daryeelka khasabka ah, adigaaga laguu keenay daryeel khasab ah waxaad xaq u leedahay inaad rafcaan ka qaadato go'aamada qaarkood iyo helitaanka caawimaad sharciyan ah dhinaca arrintan. Dhakhtarkaaga ayaa bixiin doona warbixin dheeraad ah oo ku saabsan tani. 
Daryeelkan waxaa si wada-jir ah loola qorsheeyaa dadka xiriirka ah iyo dhakhtarkaaga daryeelka. Qaybtan waxaa ka shaqeeya kalkaalisooyin caafimaad iyo daryeelayaal. Qaybtan waxaa ku xiran xitaa dhakhaatiir, shaqaalaha baxnaaninta, takhasuska arrimaha bulshada, la taliyayaal iyo shaqaalo waxbarasho. La hadal dadkaaga xiriirka si aad dheeraad uga ogaato wixi ku saabsan daryeelkan iyo barnaamijyada daryeel ee gaarka ah. 
Kormeer/Dhakhtar
Dhakhtarkaagu waa:…………………………………………………………………
Kormeerkku caadiyan waa hal mar labadii toddobaadba. 
Xilliga arrintan ayaad adigu tusaale ahaan dhakhtarkaaga daryeelkaa kala hadli kartaa wuxuu ka koobanyahay daryeelku, dawooyinka, oggolaanshaha in booqasho dibedda loogu baxo, baaritaanada iyo waxyaabo badan. La qorshee dadkaaga xiriirka mawduuca aad adigu doonaysid inaad kor u qaad oo su'aalahaaga ku qor waraaqaha kormeerka kuwaas oo qaybtani bixiso. 
Xilliyada cuntada
Xilliyada cuntada waxaa la bixiyaa si waafaqsan nidaamyada qaybtan, quraac, qado, xilliga kafeega, casho iyo xilliga cuntada yar ee habeenkii. 
Dhar dhaqid/Nadiifin
Qaybtan waxay leedahay qolka dhar dhaqida taas oo aad ballansan kartid kuna dhaqi kartid dharkaaga gaarka kuu ah. 
Adiga ayaa mas'uul ka ah inaad nadiifisid qolkaaga haddii wax kale aan lagula heshiin shaqaalaha, alaabta nadiifinta waxay taalaa qaybtan. 
Alaabta shakhsiyan gaar loo leeyahay
Bukaan socod ahaan waa la oggolyahay in qolka lagu haysto alaabta shakhsiyan ee gaar loo leeyahay haddii kuwani ay waafaqsanyihiin isbitaalka nidaamyadiisa amaanka. Adiga laf ahaantaada ayaa mas'uul ka ah alaabtaada gaarka kuu ah. Waxaa jira sanduuq kaas oo alaabta qiimaha leh lagu qufuli karo. 
Booqasho
Waxaa jirta fursada ah in la helo booqasho. Booqashooyinka oo dhan waxaa lala qorsheeyaa shaqaalaha iyo dhakhtar. Waa muhiim in qofka ku soo booqanayaa soo qaato kaarkooda aqoonsiga maadaama tani lala soo baxo xilliga kadinka amaanka, halkaas oo dhamaan dadka soo dhaafayaa ay maraan baaritaanka amaanka ka hor intaan loo oggolaan gelitaanka isbitaalkan. 
Haddii soo booqde wato nooc ah wax dawo ah waxaa khasab ah in shahaado dhakhtar la tusi karo, haddii kale soo booqdahan waa loo diidayaa soo gelida isbitaalkan. 
Qaraabada
Xilliga qorsheynta daryeelka waxaad fursad u haysataa inaad soo casuuntid qaraabadaada. Marka qaraabada la casuumayo waxay helayaan in hal safar laga bixiyo. Safarkani wuxuu khuseeyaa ugu badnaan laba qof oo ku soo safra qaabka ugu raqiisan. Kharashka safar baabuur waxaa la bixiyaa ka dib iyadoo waafaqsan qawaaniinta magdhabida masaafada iyo ka dib soo bandhigid qoraal ah dhinaca tirada miilka baabuurka lagu soo safray. Kharashka tareen ama bas waxaa la bixiyaa ka dib marka lala yimaado rasiidhka. Isbitaalkani wuxuu xitaa bixiyaa kharashka hoyga, hal habeen iyo qadada xilliga booqashadan. 
Sheegashada magdhawga waxaa loo diraa isku duba ridaha maamulka si loo diyaariyo. 
Jardiinada socodka gaaban
Qaybaha ku yaala RPK syd waxay leeyihiin jardiinooyinka socodka gaaban. 
Qaybtan wakhtiyada socdaalka jardiinada waa: …................................................................................
Hoolka dhaq-dhaqaaqa
Isbitaalkani wuxuu leeyahay hoolka dhaq-dhaqaaqa kaas oo la isticmaali karo wakhtiga qaybtan oo ah:
…...……………..
Halkaasi waxaa laga helayaa baaskiilada dhaq-dhaqaaqa, makiinada lagu cararo, makiinada gacanta lagu kaxeeyo, tababarka cararka, makiinadaha awooda jirka lagu dhiso iyo hool tababarka jimicsiga oo weyn. Hoolka jimicsiga bar-barkiisa waxaa xitaa ku taala qolka qiiqa kulul. 
Hawlaha waxbarasho
Isbitaalkani wuxuu leeyahay tiro hawlo ah kuwaas oo hoos yimaada magaca guud ee hawlaha waxbarasho. Tani waxay ka koobantahay iskool, kijo iskool, qolka muusikada, qolka nijaarada, qolka farsamada gacanta iyo qolka hawlaha. Hawlaha waxbarasho caadi ahaan waxay furanyihiin maalmaha shaqo saacadaha 08.00-11.00 iyo saacadaha 13.00-16.00, marka laga reebo jimcayaasha markaasi oo ay furantahay gelinka hore oo keliya. 
Haddii tani tahay waxyaabaha aad xiisaynayso markaasi la hadal dadka qaabilsan xiriirkaaga oo iyagaa kaa caawinaya inaad codsato inaad bilowdo mid ka mid ah hawlahan. 
Qofka taageerada 
Qofka si khasab ah loogu daryeelayo dhinaca cilmi nafsiga wuxuu xaq u leeyahay qof taageera, qof bini'aadan ah oo ku taageera. Qofka taageerada waxaa magacaaba guddida bukaan socodka, laakiin qofka taageerada ma ka mid aha kooxda daryeelka. La hadal dadkaaga qaabilsan xiriirka iyo dhakhtarka daryeelka si aad u hesho warbixin dheeraad ah. 
Macluumaadka xiriirka ee guddida bukaan socodka waxaa laga helayaa hoosta. 
Diinta iyo aragtida nolosha
Dhinaca kaniisada isbitaalka waxaa laga helayaa baadariga isbitaalka. Kaniisada isbitaalka waxaa kale oo ay samayn kartaa xiriirka dadka matala diinaha iyo caqiidooyinka kale. U sheeg qofkaaga xiriirka haddii aad doonaysid inaad samayso xiriirkan. 
Maamulka maxkamada
Ugu yaraan lixdii biloodba mar waxaad heli doontaa dib u eegida daryeelka ee dhinaca maamulka maxkamada, xaaladaha qaarkood waxay maamulka maxkamadu eegtaa xitaa su'aalaha oggolaanshaha in fasax banaanka loogu baxo. Waxaad qaybtan ku heli doontaa warqada yeeritaanka oo soo marta dhinaca boosta oo ka dib wada-xaajoodku wuxuu ka dhacaa isbitaalkan. 

Waxaad la xiriiri kartaa shaqaalaha si aad u hesho warbixin dheeraad ah. 
Macluumaadka xiriirka ee maamulka maxkamada waxaa laga helayaa hoosta. 
Aragtiyaha daryeelkan
Markay jiraan aragtiyo laga qabo daryeelkan waa in Adigu ugu horeyn aragtiyahan hadal ahaan ama qoraal ahaan u soo gudbisaa shaqaalaha qaybtan, ama shaqaale kale oo ku xiran isbitaalkan. 
Adigu waxaad xitaa aragtiyahaaga toos ugala xiriiri kartaa madaxa maamulka Göran Fransson dhakhtarka sare ee madaxda ah Mats Persson.
Aragtiyaha waxaa xitaa iyagoo qoraal ah laga dhiiban karaa bogga intarnatka ee RVN, xiriirka bogga intarnatka ee RVN waxaa laga helayaa isbitaalka boggiisa intarnatka. Waxaa kale oo aad la xiriiri kartaa Guddida bukaan socodka – Guddida anshaxa iyo dhinaca 1177. 
Haddii aad la xiriirtay isbitaalkan ama guddida bukaan socodka oo haddana weli aanad ku qanacsanayn jawaabta aad heshay, markaasi Kormeerka daryeelka iyo xanaanada, IVO, ayaa xaaladaha qaarkood kaa caawin karta aragtiyahaaga. 
Macluumaadka xiriirka

Isbitaal goboleedka cilmi nafsiga sharciyan 
Mejselvägen 29
853 50 Sundsvall
Telafoon lambarka qaybtan…………………..
Telafoon lambarka qaybtan ee bukaan socodka…………………..

Maamulka maxkamada Härnosand
Box 314
871 27 Härnösand
Tel: 0611-34 98 00. 
Guddida arrimaha bukaan socodka 
Guddida arrimaha bukaan socodka 
871 85 Härnösand
Tel: 0611-80166, 0611-80261, 0611-80101, 0611-80267.

	Isbitaalka cilmi nafsiga sharciyan ee Sundsvall wuxuu haystaa shahaadada ISO ee nidaamka hogaaminta ee daryeelka dadka maskaxda ka dhibaataysan iyo/ama bukaan socodka u baahan daryeel cilmi nafsi goob xiran oo gaar ah. 

